
MUQADDIMAH

Banyak kajian membuktikan bahawa drama boleh meningkatkan
penghayatan bahasa dan kesusasteraan kepada pelajar dan mampu membantunya
menikmati bahasa dalam bentuk semulajadi. Bertitik tolak daripada itulah kita
begitu bersungguh-sungguh mengetengahkan seni sastera yang indah ini kepada
para pelajar kita di peringkat pertengahan dan juga lanjutan dengan matlamat agar
dapat meningkatkan kecemerlangan bahasa Arab mereka.

Kita berpandangan bahawa Drama Si Alim dan Penguasa Zalim dan Drama
Sultan Ulama ini amatlah berfaedah jika keduanya dihimpunkan dalam sebuah
buku kecil bersama terjemahan dalam bahasa Melayu secara sebelah menyebelah.
la menjadi bahan yang amat berguna bagi aktiviti bacaan extensif bagi anak-anak

kita pelajar bahasa Arab sebagai bahasa kedua.
Salam hormat daripada kami:

Wan Rusli bin Wan Ahmad & Erfan Abd Daem
Kuala Lumpur, Malaysia Disember 2024

SIALIM & PENGUASA ZALIM

Karya : Sheikh Dr Yusuf al Qaradhawi

BABAK PERTAMA

Pengiring1 Tahniah tuan atas kemenangan yang tuan perolehi daripada
musuh-musuh Amirul Mukminin (khalifah) dan musuh juga.

Pengiring2 Sesungguhnya seluruh Iraq berbicara tentang pertolongan
Allah kepada Khalifah melalui tanganmu dan kekalahan
Ibnu Asy‘ath yang buat angkara dan pengikut-pengikut yang
tewas.

Pengiring3 Sesungguhnya mereka-mereka yang tamak itu telah tertipu
oleh sikap bertoleransi tuan, kelembutan tuan, dan belas
kasihan tuan terhadap rakyat. Hal ini yang mendorong
mereka untuk melakukan revolusi dan pemberontakan
bersenjata. Namun kini mereka tahu siapa mereka
sebenarnya, dan siapakah Al-Al-Hajjaj!

Al-Hajjaj lbnu Asy’ath menyangka bahawa dengan penyertaan para
ulama’ bersamanya seperti Said bin Jubair, dia mampu
memenangi pertempuran tersebut. Tetapi, jauh panggang
dari api!

Pengiring 3 Tetapi, wahai tuan, jangan sekali-kali tuan berlembut dengan
tawanan perang yang menyerah diri kerana terpaksa. Hati
mereka masih membara dengan dendam kesumat terhadap

tuan, khususnya si lelaki tua yang bernama Said bin Jubair.

DRAMA SI ALIM DAN PENGUASA ZALIM 7 Lelb; I Laria

Al-Hajjaj Kita sedang menunggu surat daripada Amirul Mukminin
mengenai nasib mereka. Semoga surat itu akan tiba hari ini.

Pengiring1 Amirul Mukminin pasti tidak akan menitahkan apa-apa
selain hukuman mati sebagai balasan atas apa yang mereka
lakukan. Barangsiapa mengangkat pedang pemberontakan,
dia akan dibunuh dengan pedang itu juga.

Pegawai  Surat daripada Amirul Mukminin telah tiba.

Al-Hajjaj Inilah yang kita tunggu. Bawakan surat itu ke sini! (Sambil
membaca surat). “Salam sejahtera ke atas anda dan mereka
yang bersama anda. Adapun selepas itu, sesiapa yang terlibat
dalam pemberontakan Ibnu al-Asy‘ath semasa Perang
Jamajim, acukan mereka dengan pedang. Barangsiapa
yang ‘kufur’ (tidak mengaku) memberontak, bebaskan
mereka. Tetapi barangsiapa yang ‘beriman’ bahawa dia
memberontak, penggallah lehernya. Wassalam.”

Al-Hajjaj Wahai pegawal, panggilkan ketua polis!

KetuaPolis Ya, tuan.

Al-Hajjaj Pergi ke penjara dan bawakan ke mari orang-orang yang
tertuduh itu. Bacakan kepada mereka surat daripada Amirul
Mukminin ini terlebih dahulu.

KetuaPolis Perintah dijunjung, tuan.

DRAMA SI ALIM DAN PENGUASA ZALIM ~ © Lol Il Laris

Ketua polis telah pergi ke penjara dan membacakan surat Amirul
Mukminin kepada tertuduh. Selepas itu, kesemua yang tertuduh telah di

bawa berjumpa dengan Al-Hajjaj.

Pengawal Ketua polis telah tiba bersama para tertuduh.

Al-Hajjaj Bawa mereka masuk seorang demi seorang. Apa agamamu?

Lelaki1  Aku berada dalam agama Nabi Ibrahim yang lurus dan aku
bukan daripada orang-orang yang menyekutukan Allah.

Al-Hajjaj Pancung lelaki pendusta ini! Bawakan tahanan berikutnya!
Apa agamamu?

Lelaki2  Aku berada dalam agama bapamu, Sheikh Yusuf!

Al-Hajjaj Demi Allah, bapaku seorang yang rajin berpuasa dan bersolat
malam. Bebaskan lelaki ini!

Lelaki2  Wahai Hajjaj, engkau tanya kawan aku agama apa, dia
menjawab agama Ibrahim. Engkau perintahkan agar dia
dibunuh. Tetapi engkau membebaskan aku hanya kerana
menyebut nama bapa engkau yang kuat berpuasa dan solat
malam?

Al-Hajjaj VYa.yal!

Lelaki2  Ketahuilah, wahai Hajjaj. Kalau bapa engkau tiada apa-apa
dosa melainkan berdosa kerana melahirkan engkau, itu
sudah cukup sebagai satu kejahatan untuknya.

Al-Hajjaj Bunuh lelaki ini! Bunuh lelaki yang laknat ini! Pancung dia!

DRAMA SI ALIM DAN PENGUASA ZALIM 1! Le\b; oIl Lorla

Pengiring1 Ini salah seorang murid Said bin Jubair!

Al-Hajjaj Kamu murid kepada syeikh yang sesat dan menyesatkan,
Said bin Jubair?

Lelaki3  Tidak!

Al-Hajjaj Adakah engkau menafikan hubungan engkau dengannya?

Lelaki3  Syeikh yang engkau sebut itu aku tidak mengenalinya. Tetapi
aku kenal seorang syeikh yang soleh, pendamai umat dan
juga alim, iaitu Said bin Jubair!

Al-Hajjaj Orang yang menentang khalifah dan menghasut melakukan
kekacauan engkau gelar sebagai soleh dan pendamai umat
wabhai si jahil munafik?

Lelaki3  Sesiapayang keluar daripada agama Allah, maka orang
ramai berhak untuk bangkit menentangnya. Fitnah yang
sebenar adalah menindas ulama dan orang-orang soleh serta
menyeksa mereka tanpa hak. Tidakkah engkau membaca
firman Allah: “Sesungguhnya orang-orang yang memfitnah
(menyeksa) orang-orang mukmin, kemudian mereka tidak
bertaubat, maka bagi mereka azab neraka dan bagi mereka
juga azab yang membakar.”

Al-Hajjaj Inikah ilmu yang engkau dapat daripada Said bin Jubair?

Lelaki3  Demi Allah, ini adalah kalam Allah dan sabda Rasul-Nya!

Al-Hajjaj Demi Yang engkau bersumpah dengan-Nya itu, aku akan

4 4 . .
menuai’ kamu semua satu persatu sehingga tiada seorang

pun yang tinggal!

DRAMA SI ALIM DAN PENGUASA ZALIM 13 Le\b; oIl Lorla

Lelaki3  Engkau boleh ‘menuai’, tetapi Allah akan menanam kembali.
Lihatlah di mana kuasa makhluk dibandingkan dengan kuasa
Sang Pencipta?

Al-Hajjaj Bunuh lelaki yang buat-buat alim ini! Semoga syeikh engkau
yang engkau panggil soleh dan pendamai umat itu dapat
menolong engkau hari ini.

Lelaki3  Manfaat dan mudarat hanya di tangan Allah. (Ketahuilah,
hanya milik-Nya sahaja penciptaan dan segala urusan)

Al-Hajjaj Pancung lehernya!

Lelaki3  (Hukumlah apayang kamu mahu hukumkan. Sesungguhnya
kamu hanya dapat menghukum di kehidupan dunia ini.)

Al-Hajjaj Siapa lagi yang tinggal daripada kalangan pemberontak ini?

Ketua Polis Yang tinggal adalah ‘Amir al-Sya’bi dan Mutarrif bin Abdullah.
Adapun Said bin Jubair, seperti yang tuan sedia maklum,
telah melarikan diri dan bersembunyi.

Al-Hajjaj Adakah kamu semua ini dengan segala kekuatan kamu,
masih gagal mengesan dan menangkap Ibnu Jubair?

Ketua Polis Semoga Allah memberikan kemenangan kepada tuan.
Wilayah kekuasaan khalifah ini sangat luas. Sesiapa sahaja
boleh melarikan diri dan bersembunyi berhari-hari, sama ada
panjang atau pendek. Namun, kita akan menemui tempat
persembunyiannya serta menangkapnya tidak lama lagi.

Al-Hajjaj Biarkan kedua-dua orang ini di penjara sehingga kita dapat
menangkap yang ketiga itu. Ibnu Jubair tidak akan terlepas!
Aku adalah Al-Hajjaj bin Yusuf!

DRAMA SI ALIM DAN PENGUASA ZALIM 15 Le\b; oIl Lorla

BABAK KEDUA

Masa berlalu dan Said bin Jubair memanfaatkan masanya di pinggir
Mekah dengan menyampaikan dakwahnya secara tertutup .Namun
akhirnya beliau telah ditangkap dan dipenjarakan dalam penjara Al-Hajjaj

bersama-sama Amir As-Sya’bi dan Mutarrif bin Abdullah.

Polis Semua jangan bergerak ! Aku dapat tahu ada di kalangan
kamu semua di sini ialah Said bin Jubair. Yang mana satu?

Murid-Murid (serentak) Saya !

Polis Ajaib ! Kesemua kamu ini Said bin Jubair I?

Murid-Murid Ya, kami semua Said bin Jubair.

Polis Said bin Jubair itu seorang atau sepuluh orang ?

Murid 1 Sayalah Said bin Jubair!

Murid2  Jangan percayakan dia ini, saya sebenarnya Said.

Murid3  Jangan percayakan dia ini, yang sebetulnya sayalah Said.

Polis Adakah kamu Said ?

Said Jangan percayakan mereka semua wahai anakku. Akulah
Said. Mereka semua itu murid-murid aku.

Polis lkut aku!

DRAMA SI ALIM DAN PENGUASAZALIM 17 Le\b; oIl Lorla

Al-Hajjaj
Said
Al-Hajjaj
Said
Al-Hajjaj

Said

Al-Hajjaj
Said

Al-Hajjaj
Said
Al-Hajjaj
Said
Al-Hajjaj

Said

Al-Hajjaj

BABAK KETIGA

Bawa ke sini orang tua yang jahat, ketua pembuat kacau
bilau itu. Siapa engkau?

Aku Said.. (bermaksud ‘yang bahagia’) anak Jubair
(bermaksud ‘yang mebaiki kerosakan’)

Bukan, engkau sebenarnya Syaqiy (si sial) anak Kusair
(pemecah)..!

Ibu aku lebih arif tentang nama aku dan nama ayah aku
berbanding engkau...!

Kau sial dan ibu kau pun sial!

Sesungguhnya yang sial itu adalah orang yang menjadi
penghuni neraka. Adakah engkau mengetahui perkara-
perkara ghaib?

Kenapa engkau melarikan diri dan bersembunyi selama ini?
Aku berkata apa yang diperkatakan oleh Nabi Musa - semasa
melarikan diri daripada kezaliman Firaun- (Aku melarikan
diri dari kamu ketika aku takutkan kamu?)

Engkau menyindir aku ya?

Sebaliknya aku hanya mengatakan kebenaran.

Engkau kufur atau beriman?

Aku tidak pernah kufur sejak aku beriman kepada Allah.

Kau mendakwa beriman, hai si munafik !! Demi Allah, aku
akan mencampakkan engkau ke dalam kolam maut.

Betullah ibuku ketika menamakanku “yang bahagia”. Tiada
kebahagian yang lebih besar daripada syahid di jalan Allah
dan berada di sisi penghulu para syuhada’ Hamzah bin Abdul
Mutalib?

Kau tidakkan berada di sisi sesiapa pun selain kaum Khawarij
dan orang yang memberontak. Aku akan menukarkan dunia

engkau dengan neraka yang membara.

Said

Al-Hajjaj
Said

AI-Hajjaj
Said
AI-Hajjaj
Said
AI-Hajjaj
Said
Al-Hajjaj
Said
Al-Hajjaj

Said

AI-Hajjaj
Said

Al-Hajjaj

Said

Kalau aku tahu semua itu berada dalam kuasa engkau, sudah
pasti aku akan menjadikan engkau ini tuhan selain Allah!
Celaka engkau, siall!

Sesungguhnya yang celaka itu adalah orang yang dijauhkan
dari syurga dan dimasukkan ke dalam neraka.

Apa kata engkau tentang para khalifah? Siapa yang terbaik
dalam kalangan mereka?

Aku bukan diutuskan untuk menjaga mereka. Aku bukan
orang yang suka jaga tepi kain orang.

Siapa yang engkau suka antara mereka?

Dia yang paling diredhai Pencipta Allah Azza Wajalla.

Jadi siapa yang paling diredhai oleh Penciptanya?
Pengetahuan tentang itu diketahui oleh Yang mengetahui
rahsia dan bisikan mereka.

Kau tidak mahu bercakap benda betul dengan saya ?

Tidak, aku tak mahu berdusta kepada kamu.

Apa pendapat engkau tentang Muawiyah?

Aku sibuk dengan diriku sendiri dan tidak berminat menjaga
tepi kain orang lain dan menilainya.

Engkau mengelak daripada menjawab?!

Bertuahlah orang yang yang disibukkan dengan aib sendiri
daripada sibuk dengan aib orang lain.

Apa pendapat engkau tentang pertempuran antara Ali dan
Muawiyah?

ltu adalah darah yang Allah telah bersihkan tangan kita
daripada terlibat dengannya. Sama-sama kita bersihkan lidah

kita daripada berbicara tentangnya.

DRAMA SI ALIM DAN PENGUASA ZALIM 2! Le\b; oIl Lorla



Y 2y
el el el

/S‘— 4 c; .S‘— s s .
&l Syel ol ) Lﬁgj

. .E B, £
f\d\“\:’/\ 5
L9.9_6—\
Jiael 5 s BIGE Y

A o S M ccladll 3 Gk 2, W1 3 565 k)

5 5040 ST ooy
fonadad) G NG B 00 aSS (i)

s
587 %

oL | /“Lgp-uum \juw\.u\ﬁjuu\jgjfji
J)Q\L%wo"ga‘dc\yoboﬁY\wj}

152 315 5,
JM»\L;\W ?

gl 5301 o) 25 Gl sl r“‘ 2 H

DRAMA SIALIM DAN PENGUASA ZALIM 22 Lels; e Lo7ls



Al-Hajjaj
Said
Al-Hajjaj
Said

Al-Hajjaj

Said

Al-Hajjaj

Said

Al-Hajjaj

Said

Al-Hajjaj
Said

Al-Hajjaj

Dan apa pendapat kau tentang aku?

Kau lebih tahu tentang diri kau!

Akan tetapi aku nak tahu pendapat kau?

Semestinya pendapat aku ini akan menyakitkan engkau dan
tidak akan menggembirakan engkau.

Walau apa pun, aku tetap ingin tahu.

Tolong maafkan aku...

Allah tidak akan memaafkan aku jika aku memaafkan kau.
Sesungguhnya engkau adalah orang yang zalim di bumi ini,
berlebihan dalam menumpahkan darah. Sabda Rasulullah
SAW (Hilangnya dunia lebih ringan disisi Allah daripada
terbunuh seorang Muslim) Macam mana pula dengan orang
yang telah membunuh ribuan Muslimin?

Adakah engkau inginkan kami membiarkan mereka yang
ingin merebut kuasa dan memberikan mereka peluang
membunuh kami?

Kalau engkau menginginkan akhirat, pasti engkau tidak akan
mengutamakan kuasa yang kalau hari ini ada dan esok pula
boleh hilang!

Aku lebih dicintai Allah berbanding engkau.

Allah lebih tahu perkara ghaib. Setiap jiwa akan menerima
balasan nanti atas apa yang mereka usahakan dan mereka
pula tidak dizalimi.

Aku bersama ketua Jamaah, dan engkau pula bersama ketua

perpecahan dan fitnah.

Said

Al-Hajjaj
Said
Al-Hajjaj
Al-Hajjaj
Said
Al-Hajjaj
Said
Al-Hajjaj
Said

Al-Hajjaj

Said

Al-Hajjaj

Said

Jamaah ialah yang menepati kebenaran, walaupun engkau
bersendirian. Seperti yang dikatakan oleh Ibnu Mas'ud R.A.
fitnah itu ialah menindas manusia kerana agama mereka.
Ini pandangan sesat yang engkau sampaikan kepada murid-
murid engkau.

Sebenarnya ini adalah ilmu Rasullullah &3, disampaikan oleh
sahabat-sahabat badinda. Kami hanya meriwayatkannya
daripada mereka.

Wahai budak! Bawakan emas, perak, pakaian dan permata...
Apa pendapat engkau tentang benda ini?

Benda ini baik kalau engkau menunaikan syaratnya.

Apa syaratnya?

Engkau mengambilnya dengan adil, memberikan kepada
yang berhak dan tidak menahannya dari mereka yang layak.
Tidakkah engkau teringin memiliki benda-benda ini?

Aku tidak suka apa yang tidak disukai Allah.

Jadi, sekarang pilihlah untuk diri engkau cara kematian yang
engkau ingin aku bunuh engkau !!

Sebaliknya engkaulah pilih untuk diri engkau wahai Hajjaj!
Demi Allah, apa saja cara engkau membunuh aku, begitulah
Allah akan membunuh balik engkau di akhirat nanti.

Demi Allah aku akan membunuh engkau dengan cara yang
tidak pernah aku lakukan sebelum dan selepas ini!!

Jika demikian, engkau merosakkan dunia aku dan aku akan

merosakkan juga akhirat kau.

Al-Hajjaj Wahai budak, bawakan pedang dan alas! Ambil dia ini!

Said Hahahahaha (ketawa)

Al-Hajjaj Bawakan kembali ke sini. Bukankah engkau pernah berkata
yang engkau tidak pernah ketawa?

Said Aku ketawa kerana keberanian engkau terhadap Allah Ta‘ala,
dan kemaafan-Nya terhadap engkau!

Al-Hajjaj Bunuh dia!Bunuh orang ini!

Said (Aku hadapkan wajahku kepada Zat yang Maha Pencipta
langit dan bumi sebagai Muslim yang ikhlas dan aku bukan
termasuk dalam kalangan orang yang mensyirikkan Allah)

Al-Hajjaj Palingkan wajahnya ke kiblat Nasrani, iaitu kiblat mereka
yang berpecah dan bertelagah dengan melampau antara
mereka. Sesungguhnya dia daripada kalangan mereka...!

Said (Dan Allah jualah yang memiliki timur dan barat, maka ke
mana sahaja kamu arahkan wajahmu, maka di situlah juga
terdapat wajah Allah)

Al-Hajjaj Telingkupkan wajahnya. Biarkan wajahnya ke tanah.

Said (Dari bumilah kami ciptakan kamu, dan ke dalam bumi ini
juga Kami akan mengembalikan kamu, dan daripadanya pula
Kami akan mengeluarkan kamu sekali lagi)

Al-Hajjaj Bunuhdia! Cepat sungguh lisannya memetik ayat al-Quran!

Said Ketahuilah bahawa aku bersaksi bahawa tiada Tuhan
melainkan Allah, dan Muhammad adalah hamba dan utusan-
Nya. Ya Allah, jangan Engkau biarkan dia berkuasa ke atas

sesiapa pun yang akan dibunuhnya selepas aku.

BABAK KEEMPAT

Al-Hajjaj sedang tidur di atas katilnya. Terjaga dari tidurnya Tiba-tiba dia

berasa cemas dan menjerit.

Al-Hajjaj
Hamba
Al-Hajjaj
Hamba
Al-Hajjaj
Hamba
Al-Hajjaj
Hamba
Al-Hajjaj

Hamba

Al-Hajjaj

Hamba

Tolong aku! Tolong! Tolong! Bebaskan aku darinya! Dia mahu
mencekik aku, dia mahu membunuh aku!

Siapa dia, wahai tuan? Tiada sesiapa di sini!

Dia... dia... S... Sa... Said...

Said? Siapa?

Sial engkau ini ! Said bin Jubair lah. Dia mahu mencekik leher
aku... dia mahu membunuh aku'!

Said telah dibunuh dua minggu lepas.

Engkau yang nyanyuk! Dia belum mati. Aku melihatnya
sebentar tadi seperti unta mengamuk. Dia mahu mahu
menerkam aku.

Ini adalah halusinasi dan mainan tidur yang buruk, Tuan, Said
telah mati... dibunuh... Tuan yang membunuhnya.

Tidak... tidak... Aku tidak membunuhnya. Aku tidak
membunuhnya... Mereka yang membunuhnya.

Tidak kiralah tuan atau mereka . Yang penting, dia telah
dibunuh, sudah mati dan telah dikebumikan.

Si tolol ! Kau mahu menyakinkan aku tentang kematian
seorang lelaki yang baru saja berada di hadapan aku ini.
Habislah Al-Hajjaj! Tidak ada siapa yang mempercayainya,
lagi termasuk hambanya. Tutup pintu dan tinggalkan aku!
Maha Suci Engkau ya Allah, Engkau memuliakan sesiapa yang
Engkau kehendaki dan menghinakan sesiapa yang Engkau
kehendaki. Kehinaan al-Al-Hajjaj hari ini adalah bukti akan
kewujudan-Mu dan keadilan-Mu, wahai Yang Maha Bijaksana.

Jelmaan Said Demi Allah, engkau tidak akan membunuhku dengan apa

Al-Hajjaj
Hamba
Al-Hajjaj

Hamba

Al-Hajjaj

Hamba

Al-Hajjaj

Hamba

Al-Hajjaj

cara pembunuhan melainkan Allah akan membunuh engkau
dengan cara pembunuhan yang serupa di akhirat kelak.
Jangan bunuh aku...Jangan bunuh aku!

Kenapa ini tuan, wahai tuan?! Tenangkan diri. Jangan takut!
Bagaimana aku tidak takut? Jelmaannya tidak meninggalkan
aku. Dia di hadapanku inic! Engkau tidak nampak?

Peliknya! Al-Hajjaj seorang yang ditakuti oleh ribuan orang,
kini takut pada bayangan!!

Sesungguhnya dia bukanlah bayangan, wahai budak! Dia
ialah Said, sesungguhnya dia Said memang Said bukan orang
lain lagi... Dia nekad mahu membunuh aku...

Kenapa takut dibunuh? Selama ini kamu telah membunuh
ribuan orang. Rasakanlah hari ini apa yang telah engkau
berikan kepada orang lain merasainya.

Adakah engkau bergembira dengan penderitaan aku, wahai
celaka? Jika aku terus hidup, aku akan jadikan engkau
sebagai pengajaran dan iktibar!

Adakah engkau masih sombong sedangkan engkau kini

di saat kematian?! Rendah diri lah kepada Allah seketika
sebelum kematian engkau.

Ah.. Tolong, tolong... jangan bunuh aku... jangan bunuh aku!

Jelmaan Said Demi Allah, engkau tidak akan membunuhku dengan apa

Al-Hajjaj

Suara

cara pembunuhan melainkan Allah akan membunuh engkau
dengan pembunuhan yang serupa di akhirat kelak.

Apa kena mengena aku dengan Said bin Jubair?! Apa kena
mengena aku dengan Said bin Jubair?!

(Dan janganlah engkau menyangka Allah lalai akan apa yang
dilakukan oleh orang-orang yang zalim; sesungguhnya la
hanya melambatkan balasan mereka hingga ke suatu hari
yang padanya terbeliak kaku pemandangan mereka)

- Tirai -

SULTAN ULAMA

Oleh : Nawal Al-Mihanni

BABAK PERTAMA

Di dalam istana Sultan Najmuddin Ayyub di Kubu Salahuddin di
Kaherah, Sultan Najmuddin Ayyub dan Syeikh Al- I1zz bin Abdus Salam
duduk sambil berbual-bual.

Sultan

Syeikh

Sultan

Syeikh

Sultan

Selamat datang ke Mesir, wahai Syeikh, penduduk

Mesir and rajanya mengalukan kehadiran kamu dan
mengharapkan keselesaan kamu semasa berada disini.
Moga Allah memperbaiki keadaan Tuanku dan
memberikan kemenangan kepada Tuanku melawan
musuh. Patik berterima kasih kepada Tuanku kerana
melindungi patik dan bermurah hati menerima patik
sebagai tetamu.

Orang alim seperti kamu perlu dihormati kerana ilmu dan
keberanian dalam mempertahankan kebenaran.
Ahh..Kebenaran! Mudah-mudahan Allah memaafkan
‘kebenaran’ kerana dialah tiada seorang kawan pun yang
masih ada bersama patik.

Ya, telah sampai kepada beta apa yang menimpa kamu
angkara bapa saudara beta, Imaduddin Ismail, pemerintah
Damsyik, yang bermusuhan dengan beta dan membina
kekuatan dengan bantuan musuh. Celaka sungguh si

pengkhianat itu!

Syeikh

Sultan

Syeikh

Sultan

Syeikh

Sultan

Pengkhianatannya sudah sampai tahap dia sanggup
meminta bantuan orang-orang Eropah untuk membunuh
orang-orang Islam dan merampas rumah mereka untuk
dia kekal berkuasa sehinggakan dia menyerahkan banyak
istana dan kubu yang telah dibuka oleh nenenda Tuanku
dahulu, Salahuddin - moga Allah mewangikan tanah
kubur baginda.

Demi Allah, ini adalah satu dosa yang cukup besar!

Dan yang lebih dahsyat dia membenarkan orang Eropah
masuk ke Damsyik dan membeli senjata bagi membunuh
orang Islam. Patik tidak setuju dan menjelaskan perkara
ini di atas mimbar. Patik telah keluarkan fatwa tentang
pengharaman menjual senjata kepada orang Eropah selagi
mana kita yakin bahawa mereka akan membunuh orang
Islam dengan senjata itu.

Semoga Allah membalas kebaikan kamu kerana
mempertahankan Islam dan orang-orang Islam.
Malangnya si pengkhianat ini murka kepada kamu dan
menghukum kamu di atas keberanian kamu itu.

Ya benar, dia telah menuduh patik menderhaka, dia
melucutkan jawatan patik dan mencampakkan patik ke
penjara. Disebabkan kemarahan rakyat, patik akhirnya
dibebaskan tetapi dengan syarat berkurung di rumah-
tidak boleh menziarahi atau diziarahi sesiapa. Oleh itu,
patik telah membuat keputusan pergi ke Al-Quds.

Tetapi selepas itu, dia bergerak bersama tentera-
tenteranya dengan disertai pemerintah Homs dan

beberapa orang raja Eropah untuk memerangi Mesir.

Syeikh

Sultan

Syeikh

Sultan

Syeikh

Sultan

Sultan

Pada waktu itu, Imaduddin Ismail mengutuskan kepada
patik seseorang yang memberitahu patik bahawa dia akan
memaafkan patik dan mengembalikan jawatan dan harta
patik dengan syarat patik mesti berhenti mengkritiknya
dan hendaklah mencium tangannya.

Apakah jawapan kamu, wahai Syeikh ?

Patik berkata kepada utusan itu yang patik tidak mahu

dia mengucup tangan patik, bagaimana pula patik boleh
mengucup tangan dia? Biarkan dia buat apa di mahu.
Patik tidak takut melainkan Allah. Segala puiji bagi Allah
yang telah menyelamatkan patik dari apa ditimpakan-Nya
kepada kamu.

Telah berlaku peristiwa ajaib apabila tentera Mesir

tiba, tentera-tentera Syam menyertai tentera Mesir dan
bersama melawan tentera Eropah. Kemenangan telah jadi
milik mereka dengan izin Allah.

Segala puji bagi Allah yang menepati janji-Nya,
memperkasakan hamba-Nya, memberi kemenangan
kepada tentera-Nya dan Dia sajalah mengalahkan musuh-
Nya.

Mulai sekarang, wahai syeikh, kamu adalah khatib di
Masjid Amru ibn Al-As dan merangkap sebagai ketua
hakim. Beta tahu akan kemampuan dan kedudukan kamu.
Moga Allah membantu kita dalam memikul beban ini
serta memberikan petunjuk kepada kita ke arah perkara

yang diredhai-Nya.

BABAK KEDUA

Di Masjid Amru ibn Al-As, syeikh duduk selepas selesai solat dan ahli

jemaah berada di keliling beliau sambil berbual-bual. Syeikh mendengar

perbualan mereka dengan penuh minat.

JemaahSolat1 Syeikh, kami ada masalah besar! Mamluk merampas hak

Jemaah Solat2

Jemaah Solat3

Jemaah Solat4

Jemaah Solat5

Syeikh

Semua

kami, harta kami. Mereka melayan kami dengan angkuh.
Mereka memasuki rumah-rumah kami bila-bila masa
sahaja mereka mahu. Mereka merompak apa yang mereka
mahu. Tingkah laku mereka sangat kurang ajar terhadap
kami.

Mereka telah memiliki tanah dan perniagaan seseolah
adalah pemilik negara ini dan kami pula seperti
pendatang!!

Yang lebih dahsyat lagi adalah mereka berkahwin dengan
anak-anak perempuan kami secara paksa, dan kami tidak
mampu menolaknya kerana takut diapa-apakan oleh mereka.
Demi Allah, mereka ibarat ‘kaduk sudah naik junjung’

dan kesabaran kami telah habis. Kami tidak mampu lagi
menanggung penderitaan ini. Apakah penyelesaiannya,
wabhai Syeikh?

Beri saya masa untuk saya meneliti perkara ini, kita mesti
mengawal tindakan Mamluk itu. Perkara ini sangat
berbahaya dan tidak boleh berdiam diri lagi.

Semoga Allah memberikan sebaik ganjaran kepadamu,

wahai sheikh kami.

BABAK KETIGA

Di mahkamah- Syeikh Al-lzz ibn Abdus Salam naik ke podium

mahkamah, dan di sebelah beliau adalah pembantunya. Di dalam dewan

mahkamah terdapat orang ramai dan pengadu-pengadu terhadap

Mamluk, manakala pengawal berdiri di pintu.

Syeikh

Pembantu

Semoga Allah mengampuni Sultan Najmuddin Ayyub
kerana baginda selain berjaya memakmurkan negara,
melawan musuh-musuh Islam dan membuktikan
kesetiaan dan keikhlasan terhadap umat, baginda juga
melakukan kesilapan kerana meramaikan golongan
Mamluk dan mengurniakan mereka pangkat yang tinggi
serta membiarkan mereka bermaharajalela. Mereka
telah melampaui batas. Semakin menjadi -jadi kerosakan
dan bahaya mereka (sambil mengetuk podium dengan
tangannya), kita mesti mengawal mereka!

Syeikh berpendapat bahawa kedudukan Mamluk
sekarang ini bercanggah dengan ajaran Islam. Jadi beliau
sebagai ketua hakim dan bertetapan dengan kedudukan
beliau dalam agama, beliau telah keluarkan fatwa tentang
perkara ini. Beliau akan bacakan fatwa itu kepada kamu

sekarang. Dipersilakan, wahai Syeikh.

Syeikh

Bunyi sorakan

Pembantu

Pengawal

Telah terbukti kepada kita dengan pasti bahawa golongan
Mamluk, kedudukan mereka seperti hukum hamba
sahaya. Jadi tidak sah bagi mereka berjual beli dan
menerima bayaran selagi mereka masih hamba sahaya.
Mereka tidak dibenarkan berkahwin dengan wanita
merdeka kerana, tidak dibenarkan oleh hukum syara’.
Penyelesaiannya adalah dengan menjual mereka dan
hasil jualannya diserahkan kepada Baitul Mal orang Islam.
Setelah terjual, si pembeli akan memerdekakan mereka
secara syara’. Tidak ada cara lain selain cara ini!

(Sorakan dalam dewan mahkamah)

Hidup Sheikh Al-Islam! Allah memberikan pertolongan
kepada Syeikh Al-Islam !!

Fatwa ini mesti dimaklumkan kepada orang Mesir,
supaya orang yang jauh dan dekat dapat mengetahuinya,
(sambil memanggil) Wahai pengawal, ambil fatwa Syeikh
Islam ini dan bawa keliling pasar-pasar dan seluruh kota.
Hantarkan utusan untuk sampaikan ke seluruh bandar
dan kampung.

Baik tuan, saya akan laksanakan, Insya-Allah.

BABAK KE EMPAT

Di sebuah dataran luas yang dipenuhi oleh para Mamluk. Para

bangsawan mereka berdiri di tengah-tengah dataran itu, sambil berucap

kepada hadirin yang sedang dalam kemarahan. Ketua mereka iaitu

Bendahara mengepalai mereka semua.

Bendahara

Pembesar 1

Pembesar 2

Pembesar 1

Pembesar3

Mungkin kamu telah mendengar tentang fatwa Sheikh
Ibn Abdul Salam. Kerana fatwa tersebut, urusan kita telah
terhenti. Kita tidak lagi dapat menjual atau membeli.
Orang ramai enggan berurusan dengan kita. Pandangan
orang ramai terhadap kita telah berubah selepas fatwa itu.
Kuasa kita tidak lagi menakutkan mereka.

Orang Mesir mula menolak untuk mengahwinkan

anak perempuan mereka dengan kita. Sesiapa yang
bersetuju dengan terpaksa, para ulama menolak untuk
mengesahkan atau merekodkan akad nikah itu.

Demi Allah, keadaan kita telah berubah dan kita nampak
begitu hina di mata orang ramai. Mengapa kamu tidak
berbincang dengan sheikh agar beliau menarik balik fatwa
itu?

Kami telah melakukannya dan beliau menolak
permintaan kami serta tetap bertegas dengan pendirian
beliau.

Kita tidak akan berdiam diri terhadap benda karut ini! Kita
tidak akan menerima penghinaan ini. Setelah kita menjadi
para pembesar, kita kena dijual pula seperti hamba.

Kita mesti membawa perkara ini ke pengetahuan Sultan

Najmuddin.

Pembesar3

Pembesar 1

Bendahara

Bendahara

Pembesar 4

Pembesar 1

Pembesar 4

Bendahara

Aku telah mengadu kepada Sultan dan baginda sangat
murka dengan fatwa tersebut. Baginda berkata, perkara ini
bukan dalam bidang kuasa kehakiman dan sheikh tidak
ada kaitan dengannya.

Ya, Sultan Najmuddin mengetahui kedudukan kita

dan keperluan baginda kepada kita untuk menjaga
negara baginda dan mengukuhkan pemerintahan
baginda. Baginda tidak akan sesekali mengabaikan atau
menyisihkan kita.

Sebab itulah baginda menghantar utusan kepada sheikh
memujuk agar sheikh menarik balik fatwa beliau itu.
Adakah Sheikh menjunjung perintah sultan itu?

Kita akan dapat tahu esok atau mungkin juga hari ini.
(Seseorang masuk dengan tergesa-gesa, marah dan
cemas) Adakah kamu telah mendengar apa yang
berlaku? Sheikh telah menolak permintaan Sultan
dengan mengatakan bahawa bukan hak Sultan untuk
campur tangan dalam urusan kehakiman. Kemudian,
beliau mengumumkan perletakan jawatan dan akan
meninggalkan negara ini sambil membaca berulang

kali ungkapan: “Bukankah bumi Allah itu luas, maka
berhijrahlah kamu ke mana sahaja”.

Ini lebih baik untuk kita agar kita tidak lagi terganggu
dengan fatwa beliau dan campur tangan beliau dalam
urusan kita.

Janganlah kalian gembira dulu, sebab Sultan telah
memujuk beliau serta mengembalikan beliau ke jawatan
beliau. Baginda bimbang dikatakan orang yang baginda
menolak hukum syarak. Baginda juga takut akan

kemarahan orang ramai.

Jadi, Sultan bersetujulah untuk menjual kita semua.

BABAK KELIMA
Sebuah dewan besar disediakan untuk lelongan awam bagi menjual
Mamluk. Berdiri di hadapan Sheikh Al-Izz ialah pembantu beliau. Di
hadapan mereka berdua terdapat sebuah podium dengan timbunan
kertas yang mengandungi nama-nama para Mamluk. Pembantu sheikh
menyerahkan kertas itu kepada sheikh satu persatu. Di hadapan mereka
terdapat sekumpulan orang awam dan orang kaya yang berminat
untuk membeli. Di sebelah kanan, Sultan Najmuddin Ayyub duduk
memerhatikan keadaan dengan penuh serius. Di sebelah kiri pula
berdirinya para Mamluk yang akan dijual, didahului oleh orang -orang

kenamaan mereka.

Sheikh Dengan nama Allah Yang Maha Pemurah lagi Maha
Penyayang — Wahai Tuhan kami, bukakan jalan untuk
kami dan kaum kami dengan kebenaran. Engkau adalah
sebaik-baik pembuka jalan. Benarlah firman Allah Yang
Maha Agung- Sesi ini adalah bagi menjual Mamluk ini
secara lelongan awam. (Beliau menunjuk ke arah mereka
dengan tangan beliau). Kita membuka lelongan sekarang.
Kepada yang berminat untuk membeli, bersedialah.
Mamluk bernama Baybars al-Jashankir, siapa yang ingin
membeli?

Pembeli 1 Saya ingin membelinya dengan 100 dinar!

Sheikh Siapa ingin bayar lebih?

Pembeli 2 Dua ratus dinar dan lima puluh dirham!

Sheikh Ada sesiapa yang ingin membayar lebih lagi ?

Sultan Saya sanggup membayar seribu dinar (semua orang diam

dan kedua-dua orang kaya tadi terduduk).

DRAMA SULTAN ULAMA 49 RRHIRN A S



3308 o 3902 515 Gl BIUNED o (Olald)) e
fSis o

La,s M)Jugiu TIAN

«*Jé\ R

Sles 2535 ¢ Al

Sl 22255 g Al

Sl A glalld)

Ol GRE B3 el

SBL o s e 8 35 1oty 1)y W) (538 Sk

Ma AL ) g a e

o Ollldl o gl damr I 5 S ua) el
o2 gy Ol ke Y1 el (258 @l gl ol
G B P AL e opadedl Jle cd B3V
C,cfzs Gl g Vs s 4 sy 26,91 55
o ily A0 Uk paled) 23 e KT 15 22
A 2oy 5 esmle 2Oy ond) ely2 )

S Eely il cgBl asldl

DRAMA SULTAN ULAMA 50 AW VA W S



Sheikh (Kepada Sultan) Dia jadi milik Tuanku. Hamba kedua,

Kutuz Mahmud bin Mamdud, siapa yang mahu membeli?

Pembeli3  Seratus dinar dan lima puluh dirham
Sheikh Siapa ingin bayar lebih daripada ini?
Pembeli4  Tigaratus dinar.

Pembeli 5 Empat ratus dinar.

Sultan Seribu dinar.

Sheikh Jadi, pembelinya adalah Sultan.

Penjualan hamba diteruskan seorang demi seorang. Pada setiap kali
sultan menawarkan harga paling tinggi, sehingga baginda berjaya

membeli ke semua hamba tersebut.

Sheikh Jadi dengan ini, semua Mamluk telah berjaya dijual
dan pembelinya adalah Sultan Najmuddin Ayyub yang
menawarkan harga tertinggi. Baginda harus membayar
harga itu kepada Baitul Mal umat Islam dari hartanya
sendiri. Kemudian, hendaklah baginda membebaskan
hamba-hamba ini kerana Allah. Inilah cara syarak
untuk menjadikan mereka bebas seperti umat Islam
yang lain. Semoga Allah memberi petunjuk kepada
kita semua ke jalan yang lurus. Wassalamualaikum
warahmatullahiwabarakatuh.

Pembantu Sesi telah tamat dan lelongan ditutup.

https://www.al-qaradawi.net/node/5123

Dapatkan buku-buku di atas
di Shopee atau Tik Tok Shop






